
Ed. 463. Breytingartillögur [113. mál]
við frv. til laga um skipulag ferðamála.

Frá Jóni Árnasyni og Steinþóri Gestssyni.

1. Við 4. gr. 2. málsgr. orðist svo:
Skulu þeir skipaðir af samgönguráðherra, og skal einn þeirra vera úr

hópi fastra starfsmanna samgönguráðuneytisins, einn skipaður eftir tilnefn-
ingu Náttúruverndarráðs og tveir skipaðir eftir tilnefningu Ferðamálaþings.
Einn skipar ráðherra án tilnefningar.

2. Við 6. gr.
a. 1. töluliður II. tölul. orðist svo:

Að efla og styrkja starfsemi ferðamálafélaga og vinna að undirbúningi ár-
legs Ferðamálaþings.

b. Við II. tölul. bætist nýr töluliður, sem verður 8. töluliður og orðist svo:
Að annast skipulagningu orlofsferða og orlofsdvala með sem hagkvæm-

ustum kjörum fyrir orlofsfólk, í samvinnu við starfandi ferðaskrifstofur. Skal
stofnunin í þessu skyni leita samvinnu við stéttasamtök og önnur almanna-
samtök.

e. Tölul. IV. Sölustarfsemi falli niður.
3. Á eftir 6. gr. komi ný gr., er verði 7. gr. og orðist svo:

Stjórn Ferðamálastofnunar íslands skal árlega gera fjárhagsáætlun fyrir
næsta ár og senda samgönguráðuneytinu svo snemma, að fylgt geti fjár-
lagafrumvarpi til Alþingis.

4. Við 8. gr. Greinin orðist svo:
Ferðamálaþing skal halda eigi síðar en í septembermánuði ár hvert.
Ráðherra ákveður með reglugerð, að fengnum tillögum frá stjórn Ferða-

málastofnunar Islands, hvaða aðilar, samtök og stofnanir, er hagsmuna hafa



að gæta, hafa rétt til að senda fulltrúa á Ferðamálaþingið. SYO og hverjir hafa
rétt til að sitja þingið án atkvæðisréttar.

Hlutverk Ferðamálaþings er að fjalla um ferðamál og þróun þeirra og gera
tillögur um þau, miðað við heildarstefnu laga þessara.

5. Við 9. gr. Greinin falli niður.
6. Við 10. gr. Greinin orðist svo:

Stjórn Ferðamálastofnunar Íslands boðar til Ferðamálaþings. undirbýr dag-
skrá þess og leggur fyrir það skýrslu um störf sín.

Formaður stofnunarinnar setur þingið og stýrir því, uns það hefur kosið
sér fundarstjóra.

7. Á eftir 10. gr. koma 4 nýjar greinar í nýjum kafla með heitinu: Ferðaskrifstofa
ríkisins:
a. (11. gr.) Ríkisstjórninni er heimilt að láta starfrækja ferðaskrifstofu, og

nefnist hún Ferðaskrifstofa ríkisins, og veita henni allt að 10 millj. kr.
stofnframlag.

b. (12. gr.) Ferðaskrifstofa ríkisins skal annast alla þá starfsemi, sem um
getur í 11. gr. laga þessara, svo og annað, er fellur undir almennan ferða-
skrifstofurekstur, og auk þess er ferðaskrifstofunni heimilt að starfrækja
sumarhótel í húsnæði heimavistarskóla, eftir því sem um semst við forráðaaðila
skólanna.

c. (13. gr.) Ríkisstjórninni er heimilt að ábyrgjast lán vegna Ferðaskrifstofu
ríkisins allt að 10 millj. króna.

d. (14. gr.) Ráðherra ræður forstjóra fyrir ferðaskrifstofuna, og skal það vera
maður, sem fullnægir skilyrðum 14. gr. til þess að reka ferðaskrifstofu. For-
stjóri ræður annað starfsfólk ferðaskrifstofunnar og stjórnar allri starfsemi
hennar og ber ábyrgð á störfum sínum gagnvart ráðherra.

8. Við 26. gr. 3. málsgr, orðist svo:
Ráðherra skipar þrjá menn til fjögurra ára í senn til að fjalla um málefni

Ferðamálasjóðs. Skulu þeir gera rökstuddar tillögur um lán og framlög úr
sjóðnum. Formaður stjórnar Ferðamálastofnunar Íslands skal eiga sæti í nefnd-
inni. Ferðamálaþing tilnefnir einn mann. Hinn þriðja skipar ráðherra án til-
nefningar, og er hann formaður nefndarinnar.

9. Við 32. gr. Greinin orðist svo:
Ráðherra er heimilt að ákveða, að fenginni umsögn stjórnar Ferðamála-

stofnunar Íslands, að greitt skuli sanngjarnt gjald fyrir þjónustu, sem veitt
er á stöðum í umsjá ríkisins, enda sé það fé, sem þannig safnast, að frádregnum
innheimtukostnaði, eingöngu notað til fegrunar og snyrtingar viðkomandi stað-
ar og til að bæta aðstöðu til móttöku ferðamanna, sem þangað koma. Ákvæði
þessi taka þó ekki til þjóðgarða eða annarra svæða á vegum Náttúruverndarráðs,
nema samþykki þess komi til.

10. Við ákvæði til bráðabirgða I. Fyrri málsgrein orðist svo:
Við gildistöku laga þessara tekur Ferðamálastofnun Íslands við öllum eign-

um, réttindum og skyldum Ferðamálaráðs þess, er starfaði samkvæmt lögum
nr. 4/1969.

ll. Við ákvæði til bráðabirgða II. Ákvæðið orðist svo:
Ferðamálaráð samkvæmt lögum nr. 4/1969 skal boða til fyrsta Ferðamála-

þings eigi síðar en 30. sept. 1974. Þar til stjórn Ferðamálastofnunar íslands hefur
verið fullskipuð samkvæmt lögum þessum, fer Ferðamálaráð með þau mál, sem
undir Ferðamálastofnun Íslands falla samkvæmt lögum þessum.


